
 გეოგრაფიის დეპარტამენტი, ზუსტ და საბუნებისმეტყველო მეცნიერებათა ფაკულტეტი, 

ივანე ჯავახიშვილის სახელობის თბილისის სახელმწიფო უნივერსიტეტი,  

ი. ჭავჭავაძის გამზ. 3, თბილისი, 0179, საქართველო 

  

მე-20 საუკუნის მეორე ნახევრიდან, ატმოსფერომ, როგორც გარემოს ერთ-ერთმა ძირითადმა 

კომპონენტმა, მნიშვნელოვანი ცვლილებები განიცადა ანთროპოგენური ფაქტორის ზემოქმედე-

ბის შედეგად, რამაც, თავის მხრივ, განაპირობა კლიმატის ცვლილება და მისი ზემოქმედება ადა-

მიანსა და ეკოსისტემაზე.  

კლიმატის ცვლილებასთან ერთად  გახშირდა და გაძლირდა ამინდის ექსტრემალური 

მოვლენები. ზოგიერთი ამ  მოვლენის ინტენსიფიკაცია დაკავშირებულია გლობალური 

კლიმატური სისტემის ცვლილებებთან. 

აღნიშნული პრობლემა განსაკუთრებით მნიშვნელოვანია რთული მიკროკლიმატური თავისე-

ბურების მქონე ქალაქ თბილისისათვის, არასწორი ურბანული დაგეგმარების პირობებში, რომელ-

მაც შესაძლებელია კლიმატური პარამეტრების ცვლილება   გამოიწვიოს.  

ქალაქ თბილისისათვის, შეფასებულია და გაანალიზებულია, აეროზოლებისა და მავნე ნივ-

თიერებების გამონაბოლქვის დინამიკა და ქალაქის ეკოლოგიური მდგომარეობა, რომელიც ძი-

რითადად განპირობებულია, გეოგრაფიული მდებარეობის ადგილობრივი სპეციფიკითა და 

მეტეოროლოგიური ფაქტორებით  (სინოპტიკური პროცესები, ინვერსია, იზოთერმია), რომლებიც 

განაპირობებენ ატმოსფეროში აეროზოლების დაგროვებას და შესაბამისად ქალაქის მიკროკლიმა-

ტის  ცვლილებას. 

კლიმატის ცვლილების შესაფასებლად, ქალაქ თბილისისათვის გამოყენებულია გარემოს 

ეროვნული სააგენტოს, ატმოსფერული ჰაერის დაბინძურების მონიტორინგის მასალები, 

სადაც დაკვირვება წარმოებს ჰაერის ფონურ დაბინძურებაზე და ასევე  ავტომატურ რეჟიმ-

ში იზომება აეროზოლების და მავნე ნივთიერებების კონცენტრაცი ები. ასევე  წარმოდგენილია 

ინდიკატორული გაზომვების ოთხი ეტაპის შედეგები ქალაქ თბილისისათვის. კვლევისათვის 

გამოყენებულია სტატისტიკური, კლიმატოლოგიური და გრაფიკული ანალიზი. 

კვლევებმა აჩვენა, რომ თბილისის მასშტაბით, ძირითადი დამაბინძურებლები : 

ნახშირჟანგი, გოგირდის დიოქსიდი, აზოტის ოქსიდები, ოზონი, PM2.5 და PM10 (ყოველ-

თვიური და წლიური) კონცენტრაციები, უმეტეს შემთხვაში აჭარბებენ ზდკ-ს. განსაკუთრებით 

მნივნელოვანია აზოტის ოქსიდები და მიწისპირა ოზონი, რომელთა საშუალო წლიური კონცენტ-

რაციები 1.4-1.8-ჯერ აჭარბებს ზდკ-ს, რაც აისახება ადამიანის ჯანმრთელობაზე. აღსანიშნავია 

ის გარემოება, რომ თბილისში ბოლო 5 წლის (2013-2017) განმავლობაში  ტყვიის საშუალო 

წლიური კონცენტრაციების  შემცირების ტენდენცია აღინიშნება. 

დადგენილია,  სხვადასხვა  დამაბინძურებლების კავშირი  მეტეოროლოგიურ პირობებთან და 

გამოვლენილია ატმოსფეროს დაბინძურებისათვის ხელშემწყობი სონოპტიკური პროცესები. 

კლიმატის ცვლილების გამოვლინებებს  ხშირად ახასიათებს კომმპლექსური ხასიათი, 

რაც განსაკუთრებით ართულებს მათ შორის მიზეზშედეგობრივი  კავშირების დადგენას  

და  მოითხოვს პოლიტიკურ  ხედვას და ადაპტაციის ღონისძიებების სწორად განსაზღვრას. 

